
Analisia: Kirolaren bila

Inhar Agirrezabal º

perfektuaren bila milaka kilometro zeharkatzeko dituen 
arrazoiak. Zaila da azaltzea batek tuboan sentitzen duena 
eta hura aurkitzeak hainbatetan eskatzen duen esfortzua. 
Baina Oteizak aipatzen duen hutsarekin zerikusi handia du... 
Bat desagertu egiten da, ez du ezertan pentsatzen.

Kepa Acero (1)

Mihaly Csikszentmihalyi-k, zoriona eta gailurreko esperientzien 

inguruan bilaka zebilela,  kontzeptuarekin, eta sentsazioa-

rekin, topo egin zuen (rekin, topo egin zuen (rekin, topo egin zuen (  gaztelaniaz, jarioa, agian, euskaraz)

guztiz harrapatuta egotea, buruak eta gorputzak elkarrekin 

esfortzurik gabe lan egitean eta gozatzean oinarrituta. Bederatzi 

oreka; akzio eta arretaren arteko fusioa; helburu argiak edota 

helburuak argi izatea; zalantzagarritasunik gabeko feedbacka ja-

sotzea; ezarrita dugun egitekoan zentratzea; kontrol-sentsazioa; 

norbanako izatearen kontzientziaren galera; denboraren igaro-

sentsazioaren eraldaketa; eta, esperientzia autotelikoa (greziera-

tik,  norbera; eta  helburu) izatea. 

Aipatutako osagaiak kontuan izanda, kirolak aparteko aukera 

eskaintzen du jariora iristeko (3); batez ere esperientzia muga-

tua delako eta buruaz gain gorputza bera ere ekinean dugulako. 

Hau konplexutasun handiago baten bidez norberaren hazkun-

dea lortzeko espazio bat da; zure kirolean jarioan mantendu 

nahi baduzu, zure iaiotasunak areagotu beharko dituzu.

Kirolak hazkunderako zabaltzen digun espazio bera irekitzen 

digu ere arkitekturak, espazio bera, bai. Gure esku dago es-

pazioa nola bete, zertan bete, edo hutsez bete. Aspaldi hartan, 

kristautasun zein islamaren hasierako garaietan, teologoek 

zein espiritualki perfekzionatzeko gaitasuna zutela baieztatzen 

zuten, kirolarien gisara Olinpo mendia konkistatuz.  

Edertzat ditugun lekuak haien desioen inguruan galdeketa 

egokiro burutzeko umiltasuna eta alaitasun-pertzepzio ira-

gankorrak proiektu logikoetara itzultzeko iaiotasuna duten 

arkitekto azpimarragarrien lana dira; inkontzienteki genituen 

beharrak asetzen dituzten inguruak sortzeko gaitasuna es-

kaintzen dien konbinazioa (4).

Kirolean, arkitekturan, bizitzan, zeuk egin dezakezula uste iza-

teak baldintzatuko du zure esperientzia zure gaitasun errealen 

gainetik. Zorionekoak gu, muga hauek gainditzeko asmo irmoa 

erakusten digutenak izan badirelako, izan bagarelako.

Sortzeko sortuak gara; nekeza da badenaz gu asetzea. Kandins-

kiren hitzetan (5) abian jartzen gaituen barne-beharra hiru arra-

1- Artista orok, sortzaile gisan, berezko duena adierazi behar 

du (pertsonalitate elementua).

2- Artista orok, bere garaiko seme gisan, garai horri berezko 

zaiona adierazi behar du (estilo elementua).

3- Artista orok, artearen zerbitzari gisan, arteari orokorrean be-

rezko zaiona adierazi behar du (elementu puru eta betierekiko 

artistikoa… ez du ez espazioa ez denbora ezagutzen) 

Espazioa eta denbora ezagutzen ez dituenaren zerbitzari, 

espazio eta denboran markaz marka hazten, berezko zaiguna 

adierazteko mila bidetan zehar.

Bila gabiltza, etengabe bila; bide estu urrunetan bila, hiribide 

naharo markatuetan bila. Kepa Indonesia, Txile, Namibia, 

Alaska, Peru eta Patagonian bila; Alberto Himalaiako harri eta 

izotzezko gailur zurietan bila; batzuk igerian, bizikletan edo 

korrika bila; besteak igerian, bizikletan eta korrika bila.

Gu, batzuk, espazio eraikiaren esperimentazioan bila; olatu ede-Gu, batzuk, espazio eraikiaren esperimentazioan bila; olatu ede-

rrena, gailur gorena edo marka urrunena balitz bezala... asetzen rrena, gailur gorena edo marka urrunena balitz bezala... asetzen 

eta hazten, hazten eta asetzen; bila gabiltza, etengabe bila.eta hazten, hazten eta asetzen; bila gabiltza, etengabe bila.

Tresna ezberdinak eskuan hartuta, hizkuntza ezberdinak ahoan 

astinduz, bat eta bakarra dugu helburua. Eta horretan ematen 

dugu bizia. Bila jarduteko puntako tresnak erabiltzen ikasten 

bizia; behin hura menderatuta atera berri den azken modelo 

berriari zeharka begiratuko diogu zabaltzen den hurrengo 

bidea seinalatzen digula sinetsita, bila jarrai dezagun. Bizia bila, 

bizi bila.

Bilatzeari uztean aurkituko dugula ahaztu zaigu; ahaztu ere 

bilatzekorik ez dela. 

Oiartzungo cromlech multzoan lanean zebilela Barandiaranek, 

harrizko zirkulu misteriotsuen harira, bilaketaren emaitza 

negatiboa izan da, ez da ezer aurkitu idatzi zuen. Oteizaren-

aurkitu dugu Ezerez (6).

Eta zu, zeren bila abiatzeko ari zara janzten korrika egiteko 

zapatilak, hartu bizikleta edota igerilekurako txanoa? Eta zu, 

zeren bila abiatzen zara arkatza eskuan hartuta orri zurian 

barna edota bizipenez gainezka daramazun motxilaz arkitek-

tura deitzen dioten espazio eraiki horietan zehar? 

Beti hurrengo geltokian itxarongo zaitugu.  

º Inhar Agirrezabal arkitektoa da.

